
O VAL DO RiO LOURIDO, O PETON DO LOBO

Ismael Antonio Lépez Pérez*

0 Val fluvial do rio Lourido, que divide parte dos concellos de Cabana de Bergantifios e de Coristanco (A Coruiia), encerra uns
valores ecoloxicos, paisaxisticos, culturais e sociais que amosan a sua especial singularidade. Se ben este val ia ser o depdsito
de balsas de lodos e de decantacion no cancelado proxecto mineiro de Corcoesto, da multinacional canadiana Edgewater Ex-
ploration Ltd., o certo é que a sorte fixo que o seu destino contintie a ser o de abrigo e sostén dunha fauna e flora peculiar.

Desembocadura do rio Lourido no Anlléns.

DESCRICION DO VAL

O rio Lourido € un cofiecido afluente do rio Anliéns que delimita
en parte os concellos de Cabana de Bergantifios e de Coris-
tanco, na provincia de A Coruifa. Tradicionalmente troiteiro, xa
non amosa esta caracteristica, mais ten a singularidade de regar
un val cheo doutros moitos regos, fontes, mananciais...etc.,
entre os que destaca polo seu caudal o rego Batan (Coristanco).
O Val fluvial do Lourido exténdese desde o nacemento do rio,
en Fonte Cardeira, preto de Aldemunde (Coristanco), ata a suia
desembocadura no rio Anlléns, preto de Santa Marifia do Re-
muifio, na parroquia de Corcoesto (Cabana de Bergantifios).

Como é tipico de Galicia, o rio vai deixando tras de si unha
serie de muifios como o de Barallans, o do Prillan, Muifio
Mouro, Muifio da Xuaneira... Pero ademais recolle outras
testemufias dun pasado mais antigo como é a Pedra Pecu-
liar de Lourido (altar), a pedrafita de Lourido ou a posible
existencia dun poboado ou aldea picta no monte de Petdn
do Lobo de Corcoesto.

O PETON DO LOBO

Analizando o termo “petén”, Iévanos & memoria dos picto-
sou caledonios, que eran unha confederacion de pobos que
vivian ao norte e centro de Escocia desde finais da Idade
de Ferro a Idade Media, polo menos ata o século X. Crese
que eran celtas. O prefixo britanico pet-/ indica unha rexion
habitada por pictos. A isto hai que sumarlle o sufixo aumen-
tativo —on. Asi pois, semella que temos en Corcoesto unha
mostra do legado toponimico dos pictos e o seu idioma, o
gaélico. Segundo Leandro Carré Alvarellos' (1951) a pala-
bra “petdn” (s.m) fai alusién ao “cume” ou “rocha de cabeza
arredondada mergullada no mar”. Asi pois, estariamos a
falar dunha aldea ou poboado de certa envergadura asen-
tado no cume dunha montana e na que habita o lobo.

A escasos metros, augas arriba, esta a “Pedra Peculiar” do
rio Lourido, o lugar onde recentemente foi atopado o torso
dun idolifio-guerreiro para uns, e/ou pedrafita para outros
estudosos. Sexa como fose, esta claro que o culto a natu-
reza esta moi presente na zona. Ademais os pictos eran
pobos guerreiros e feroces, de ai tamén o seu vinculo co
lobo. Outro Petdn do Lobo, neste caso no concello de Car-
ballo (A Corufa), & un mirador desde o cal se observa a be-
leza paisaxistica dunha parte da Costa da Morte.

Panoramica do Val do Lourio.

O LOBO DO VAL

O lobo habita todo o val fluvial do Rio Lourido e é bastante
comun atopalo no alto das pistas forestais que conducen
aos lugares de Cova Crea e Barallans. O Petén do Lobo é
0 seu dominio vital, definido como a sua area de campeo,
onde caza, descansa, mantén protocolos de xogo, etc.

Tras anos de ausencia, o lobo regresa afortunadamente ao
Val do Lourido en 2015. Cremos que tal ausencia se debeu en
boa parte, ata 0 ano 2013, & presenza de empresas mineiras
que realizaban sondaxes e calicatas sobre os terreos en busca
das pegadas de ouro e doutros minerais ao abeiro de permi-
sos de investigacion mineira concedidos pola Xunta de Galicia.
O ruido das maquinas perforadoras e a presenza humana es-
pantaraos cara aos vales de Zas e de Santa Comba.

Os lobos constantemente tratan de analizar o seu ambiente,
as ansias de coflecemento do territorio conduceos sempre
a explorar mais ala dos seus limites. Representan a busca
constante do cofecemento, da sabedoria e do control do
territorio.

OUTROS PERSOEIROS DO VAL

O animal que, ao noso entender, domina o val de xeito
indiscutible & o buxato ou mifiato. Constrie o nifio en
grandes arbores, gustanlle os pifieiros e os eucaliptos,
aliméntase de pequenos mamiferos, insectos, réptiles, pero
tamén pode comer aves, como a pega. Outra das aves con
gran presenza no val é o gabian (Accipiter nisus), ave de
presa da familia dos Accipitridae que amosa unha gran
diferenza entre o tamafio dos machos e as femias. Que
recordos da infancia!, cando o gabian perseguia a algunha
pomba e remataba por accidente entre as suas gadoupas
unha andorifia despistada! Recordo que para os nenos e
nenas da aldea iso era motivo de preocupacioén e magoa.
Ao gabian permitiaselle comer calquera ave, mais non as
andorifias. As andorifas eran da casa. Vivian no alpendre
ou no hérreo e esperabaselles todos os anos. Por iso,
cando o gabian mataba a algunha, sentiamos unha pena
amarga e fonda.

Outro animal magnifico do val do Lourido é a xeneta (Ge-
netta genetta). Moi semellante a un gato alongado de pelo
amarelado a agrisado, salpicado de pintas negras no corpo,

e na cola manchas aneladas. Ainda lembro cando a xeneta
entrara no pombal da casa reitoral e lle matara doce pom-
bas ao cura, feito que este interpretara como un mal presa-
xio. O cura andou preocupado unha chea de tempo,
esperando, dia si e dia non, algunha desgraza que mate-
rializase a sua culpa, mais non sucedeu nada, agas que ao
mes seguinte morreu o sancristan, pero a esas alturas xa
habia pichdns novos no pombal.

Outro individuo do val moi garboso ¢ a donicela (Mustela ni-
valis), tamén cofiecida como donifia, denocifia, denosifia ou
gunicela. A donicela € o mustélido mais pequeno. Prefire as
paisaxes abertas, praderias e terreos baldios invadidos pola
maleza. Quen non lembra o dito da avoa: “Se te morde a do-
nicela busca camisa para a terra”’! Dician que as donicelas
non se lles podia tocar porque eran velenosas. Sen embargo,
Pedro da Serra tifia por gato a unha denocifia, e ben que lle
queria, e incluso a levara un par de veces a catequese na
mochila, e ata chegaba a cobrar por deixar acarifiala.

No val tamén hai especies vexetais singulares como a
Centaurea ultreiae, similar @ margarida (flores con espifias
na cabezola, de cinco a oito centimetros), coa que os nenos
e nenas da escolifia lle facian o ramo de flores & mestra do
parvulario. A orquidea Spiranthesa estivalis, de floracién

estival como indica o seu nome, tamén se atopa no val do
Lourido. Esta declarada “Vulnerable” no Catalogo galego de
especies ameazadas e figura no anexo IV da Directiva
Habitats. Sen embargo, non aflora todos os anos. Por iso,
¢é grato vela de supeto no val, tras anos de ausencia.

Das cinco especies de narcisos presentes en Galicia,
localizaronse no val poboacions de Narcissus
pseudonarcissus nobilis. E frecuente velos ao pé do muifio
do Prillan, ou mesmo no campo de Santa Marifia do
Remuifio, ao pé do rego de auga que atravesa a carballeira.

As masas homoxéneas de pifieiros, algunhas con selo FSC,
cubren as ladeiras suaves do val, configurando unha
paisaxe pechada unica a distintas alturas. A vexetacién de
ribeira entre a que destacan os amieiros, os salgueiros, os
freixos, loureiros... etc., abeiran os meandros do rio, ainda
que cada vez é mais frecuente atopar eucaliptos no Val.

'Carré Alvarellos, Leandro:"Dicionario galego-castelan, Terceira
Edizén”, A Coruia, Roel.

*Ismael Antonio Lopez Pérez é voceiro do Peton do Lobo
asociacionpetondolobo@hotmail.com

Elementos obxecto de proteccion presentes no Val fluvial de Lourido.

